
  فَكَّر تاني

  قريب نفطر في الجنة

  أمجد سمير


  
  السلام عليكم يا جماعة. لما بنفطر بنقول ذهب الظمأ وابتلت العروق وسبت الاجر ان شاء الله. الدعاء ده خطير جدا. وآآ عاوزين نحاول نعيش به في رمضان وبعد رمضان عاوزين نعيش به في حياتنا كلها. ايه القصة؟ القصة ان انت لو تخيلنا كده معنا اتنين واحد بيصوم وواحد ما بيصومش وواحد مقضيها يعني

  الادان ادن؟ اللي بيصوم صاحبنا اللي بيصوم ده كل وشرب واتبسط بعد ربع ساعة الاتنين زي بعض. الاتنين وآآ واكلين وشاربين وايه يعني مبسوطين اربعة وعشرين قيراط. ايه الفرق بينهم؟ ولا

  حاجة في الدنيا ولا حاجة. آآ صاحبنا ده تعب شوية كم ساعة. لكن في الدنيا الاتنين خلاص. ده نسي تعب الصيام وكل وشرب واتبسط زي التاني بالزبط. لكن الفرق الخطير بقى فين؟ في الاخر. الاجر. وده معنى الدعاء. بتفكر نفسك. ذهب الظلمة وابتلت العروق. زيي زي اللي فطر

  لكن ثبت الاجر ان شاء الله. عاوزين ما نعيش بالحديث ده طول رمضان؟ تعال كده شف يوم واحد شوال يوم العيد صاحبنا الاولاني ده اللي كان بيصوم لأ ده كمان بيقوم الليل وكان كمان بيختم القرآن والزكر وعبادة والتاني ولا يعرف حاجة عن رمضان. يوم واحد شوال

  ايه الفرق بين ده وده في الدنيا ولا حاجة. اللي كان بيصوم وبيقوم وبيقرا قرآن نام بالليل صحي الصبح زيه زي التاني. مرتاح نسي تعب الصيام ونسي تعب القيام ونسي تعب قراءة القرآن ونسي كل حاجة خلاص. ارتاح. وصاحبنا اللي كان مقضيها صحي تاني يوم ما فيش حاجة زيادة. يعني يعني هو
  -
    
      00:01:22
    
  



  لا هو شبعان زيادة ولا هو مرتاح زيادة خالص. لكن الفرق الخطير فين؟ في الاخرة. هو ده معنى الحديس. ذهب الظمأ وابتلت العروق وثبت الاجر ان شاء الله. عش بقى بالمعنى ده في الدنيا كلها. انت عارف ايه اللي بيصبرك على الصيام والقيام والحاجات دي في رمضان؟ كلمة ربنا قالها في القرآن

  ايه هي؟ يا ايها الذين امنوا كتب عليكم الصيام كما كتب على الذين من قبلكم لعلكم تتقون. اياما معدودات. هي الكلمة دي. ان رمضان ايام معدودة. وكتير الشيطان يجي يقول

  افطر ولا كسل عن قيام الليل يقول له يا عم هي كلها كم ليلة والدنيا هتخلص. يعني كلها كم ليلة كم يوم ورمضان يخلص وخلاص. فده بيصبرك اهي الدنيا كلها ايام معدودة. كل الدنيا. لكن احنا نعرف حقيقتها امتى؟ في الاخرة. شف يا عم انت الدنيا دي من اول ما ربنا خلقها

  لغاية يوم القيامة مدتها قد ايه؟ انت مدتها قد ايه بقى في الدنيا دي؟ ولا حاجة. ولا هتعيش قد مية سنة ولا حاجة. ولا حاجة. فهي ايام معدودة. وكان الامام احمد

  بيقول ايه؟ طعام دون طعام وشراب دون شراب. وانما هي ايام قلائل. فانت فكر نفسك دايما بالايه؟ بالدعاء ده. ذهب الظمأ وابتلت العروق وثبت الاجر يبقى حتى في الدنيا حتى بعد ما رمضان يخلص. كل ما تيجي نفسك تقول لك كسل عن عبادة طنش قل هي كلها ايام معدودة هنموت

  ويا جنة يا نار واحنا قاعدين في الجنة لا هنفتكر التعب ولا ولا الشقاء اللي كان في الدنيا. ولكن اللي هيثبت هو الاجر. ذهب الظمأ وابتلت وثبت الاجر ان شاء الله. السلام عليكم

